
Forord

Sjå for deg at du vaknar ein dag og ruslar inn på badet. Du tar ein kjapp dusj før du nappar til deg eit handkle frå hylla og stiller deg framfor spegelen. Og der, rett under det venstre øyret, ser du ein liten, mørk flekk som ikkje har vore der før.

Han er ikkje så stor. Det er berre så vidt du kan sjå han. Om du legg sveisen litt annleis eller tar på ei lue, er det ingen andre som vil sjå han heller.

Men du veit at han er der, og at det mest truleg er det første teiknet på at livet slik det har vore til no, er over. Så snart nokon oppdagar flekken, vil du bli stempla som spedalsk. Uansett korleis sjukdommen utviklar seg, vil du aldri meir få den same fridommen. Du kan aldri få deg kjærast, aldri få ungar.

Som spedalsk er du merka for livet. Det einaste som kan få ein slutt på dei stygge blikka, og alle smertene, du har i vente, er døden.

I dag verkar det heilt utenkeleg. Ved hjelp av effektive tiltak og moderne medisin har smittefaren for lengst forsvunne i Noreg, og det er mange år sidan den siste spedalske i landet døydde.

I dag veit me at det er ein bakterie som forårsakar sjukdommen, og me veit korleis me kan slå han tilbake med antibiotika. Me veit at han er smittsam, men at det berre er om lag fem prosent av befolkninga som er disponert for å få sjukdommen om dei blir utsett for smitte. Og det hjelper å leva eit vanleg og sunt liv, med godt immunforsvar.

Me veit i det heile tatt veldig mykje om korleis me skal unngå å bli spedalske. Men me skal ikkje meir enn nokre få generasjonar bakover før den fæle sjukdommen som i dag blir kalla lepra, var noko av det folk i Noreg – og særleg dei langs kysten – frykta mest av alt.

Det var ingen som visste sikkert korleis sjukdommen spreidde seg, og det fanst ingen kur. Alt dei kunne håpa på, var eit liv med minst mogeleg smerte før det ein gong tok slutt.

Dette er historia om ein sjukdom som skaka heile bygdesamfunn og slo beina under dei uheldige familiane som blei råka. Det er ei historie om ære og skam, om personlege tragediar og dødsfarlege løyndommar.

OPS/image/logo.jpg
A GYLDENDAL





OPS/image/cover.jpg
A cvioenDAL





OPS/image/title.jpg





OPS/image/page02_01.jpg





OPS/image/page04_01.jpg





